
Anhang II.

Vertrag zwischen Abt Benedikt zu Mondsee und Michael Pacher
iiber die Bedingungen fiir die Anfertigung eines Altares in der
Kirche von St. Wolfgang. Mondsee, 1471 Dezember 13.

Vermerchkt dy abred und das geding der tafel gen sannd Wolfgang ze machen,

so beschehen ist zwischen des erwirding und geistlichen heren heren Benedicten

abbt zw Mannsee und seines convents daselbs und maister Micheln Prawnegk
an sand Lucientag im LXXI iare.

Item von erst ist zw merken das dy tafel sol gemacht werden nach dem
ausczug und visierung, als er uns dy hat zwbracht gen Mannsee als vil das
gesein mag hoch halben.

Item der sarich sol innen vergolt sein darzw dy pildung Marie mit dem
chindlein siczund, Joseph und dy drey kiinig mit’ dem opfer, und ob dy den
sarich nicht fulten, so sol er mer pild und wippner machen alles vergolt,

Item das corpus sol sein dy chronung mit engeln ung gulden tuechern
nach dem chostlichen und pesten, so er das gemachen mag,

Item zw ainer seyten sand Wolfgang mit innfel, stab, kirichen und
hacken, zw der andern sand Benedict in aim birret mit stab und mit ainem
glas gancz vergolt und versilbert nach nottiirft.

Item aussen zw den seyten der tafel stllen steen sand Florian und sand
Jorig, guet wappner versilbert und vergolt nach nottirft.

Item dy innern flig der tafel stllen sein guet gemall, dy veldung vergtlt
und mit wintpergen und vial, yede mit vier materien.

Item dy andern auch vergolt und guet gemal als vor.

Item dy ausern fliig, so dy tafel zw ist, siillen sein guet gemal von varben
und dy illuminirung vergolt, dy materi von sand Wolfgang.

Item dy pild oberhalb des corpus schullen sein nach der aufzaichnung
des auszugs, gevast mit vergolter illuminirting.

Item so dy tafel beraitt wirt, sol er uns dy antwiirten gen Oberhall auf
sein zerung und darnach mit seinen leib auf unser zerung und wagnuss gen
Prawnaw, von dann siillen wir im dy antwiirten gen sand Wolfgang auf unser
chost und zerung, was aber auf dem weg zebrochen wurd, sol er widerumb
gancz machen.

Item zw sand Wolfgang, so er dy tafel ausweraitt und aufseczt, stllen
wir im pfrundt und eysenzeug zw aufseczung der tafel geben und raichen, auch
laden, ob er der durftig wurd.

Ttem das geding ist gemacht auf zwelithundert ungrisch gulden oder du-
caten oder dafir munzs, wie dan der gulden gilt. ;

Item ob dy tafel des gelts nicht werd oder etwas hintiber pesser wurd
und wir vns untereinander nicht vertragen mochten, so stillen payd teil darzsw
geleich werichlewt geben, dy sach zw entschaiden. =

Item es ist namlich geredt, das dy tafel nicht scholl hoher gemacht werden
dann auf dy XII hundert hungrisch gulden getreulich und angevar.

Item daran haben wir im geben funczigk hungarisch gulden und ducaten.

Item so er gelts bedarf, sol er uns schiken albeg ain quittung.

